
; Udaris na Gaeltachta





Scéim Fiontar Pobail
Nóta Eolais faoin Scéim

Aidhm na Scéime

Is í aidhm na scéime cabhrú le Coistí nó le hEagrais Fhorbartha Pobail sa Ghaeltacht tabhairt faoi fhiontair pobal.   
Beidh an scéim ar fáil do na Coistí agus do na hEagrais Fhorbartha Pobail sa Ghaeltacht atá cláraithe le hÚdarás na Gaeltachta agus atá ag feidhmiú ar bhunús daonlathach agus gur eagrais iad atá ionadaíoch den phobal áitiúil ar a bhfuil siad ag freastal air agus atá ag feidhmiú de réir phlean oibre atá aontaithe le hOifig Réigiúnach an Údaráis.

Méid agus Ráta an Deontais

Faoin scéim seo íocfar uasmhéid deontais suas le €5,000 ag ráta de 75% (cibé díobh is lú) ar chaiteachas incháilithe.

Critéir Incháilithe

Glacfar le hiarratais a bhaineann le fiontair pobail sna réimsí seo a leanas:
Forbairt Scileanna Pleanála agus Bainistíochta an Choiste 

· Tacú leis na heagrais fhorbartha pobail a gcumas pleanála agus bainistíochta a fhorbairt.
· Tacú leis na heagrais fhorbartha pobail plean forbartha a réiteach.

· Tacú le coistí bainistíochta a gcuid scileanna a fhorbairt a chabhróidh leo plean oibre an choiste a réiteach agus a fheidhmiú.

· Tacú le heagrais fhorbartha pobail deiseanna nua forbartha a aithint trí chuairt a thabhairt ar eagras nó ceantar eile ach dlúthcheangal bheith aige seo le forbairt fiontar pobail.
Forbairt Áiseanna agus Seirbhísí Áitiúla

· Tacú le réamhobair phleanála maidir le soláthar áiseanna nua pobail a fhorbairt atá ag teacht le héileamh aitheanta agus riachtanas áitiúil, mar shampla táillí comhairleoireachta nó táillí pleanála.
· Tacú le seirbhísí áitiúla a fhorbairt ar mhaithe le spriocghrúpaí aitheanta, mar shampla an óige, an aosach.

· Tacú le forbairt na turasóireachta cultúrtha sa Ghaeltacht, mar shampla, forbairt siúlóidí áitiúla, forbairt ábhar margaíochta dátheangach, forbairt scileanna riachtanacha.
· Feabhas a chur ar áiseanna agus ar sheirbhísí riachtanacha áitiúla nach bhfuil á soláthar ag an earnáil phríobháideach nó phoiblí.
· Tacú le heagrais fhorbartha pobail le costas caipitil a bhaineann le trealamh riachtanach a chur ar fáil ach é bheith ceangailte le forbairt nó riaradh togra.
Forbairt na Gaeilge mar theanga pobail

· Tacú le heagrú imeachtaí cultúrtha nó sóisialta a bhfuil gné láidir Ghaeilge iontu agus a thagann le plean áitiúil.
(Nóta: Ní bheidh maoiniú ar fáil le haghaidh féilte faoin scéim seo.)
· Tacú le tionscnaimh éagsúla pobail a chabhróidh le buanú agus forbairt na Gaeilge mar theanga pobail i gceantar feidhme an choiste.
Coinníollacha Iarratais
Ní mór na coinníollacha seo leanas a bheith comhlíonta sula nglacfar le hiarratas:

(1) Foirm iarratais líonta go cuí.

(2) Meastacháin scríofa ar na costais curtha ar fáil.

(3) Cóip de Bhunreacht/Meamraim & Airteagail na hEagraíochta curtha ar fáil.
(4) Ní bheidh tacaíocht ar fáil faoin scéim seo d’fhiontar a bhfuil maoiniú Stáit ar      fáil dóibh faoi aon scéim deontais eile.

(5) 
Ní íocfar aon deontas i leith caiteachais atá déanta roimh chead an Údaráis bheith curtha in iúl don choiste.

(6)  I gcás am deonach an choiste a bheith á úsáid mar chómhaoiniú, ceadófar
 ráta €10 in aghaidh na huaire suas go 10% den chostas iomlán.
(7)  
Ní dhéanfar aon íocaíocht deontais go dtí go bhfuil;

(a)
deimhniú ar fáil do shástacht an Bhainisteoir Réigiúnach cuí gur cuireadh an togra mar a bhí aontaithe i bhfeidhm,
(b)
cruthúnas go bhfuil an caiteachas údaraithe déanta mar shampla, cóip den ráiteas bainc ag deimhniú caiteachais ar shonrasc,

(c )
deimhniú go bhfuil cúrsaí cánach na hEagraíochta in ord nó Teastas Glanta Cánach i gcás go raibh deontais charnacha níos mó ná €10,000 faighte ag eagraíocht ó Údarás na Gaeltachta sa bhliain reatha.

Cuir an fhoirm iarratais chuig an seoladh a oireann duit:

Tír Chonaill
Údarás na Gaeltachta 

Páirc Ghnó Ghaoth Dobhair




(074) 9560100
Doirí Beaga
Co. Dhún na nGall
Contae Mhaigh Teo (Iorras & Acaill)
Údarás na Gaeltachta 
Áisleann Bhéal an Mhuirthead
Bóthar an tSéipéil





(097) 81418
Béal an Mhuirthead
Co. Mhaigh Eo 

Gaillimh/An Mhí/Tuar Mhic Éadaigh
Údarás na Gaeltachta 

Na Forbacha






(091) 503100 
Gaillimh 

Cúige Mumhan 
Údarás na Gaeltachta 
Páirc Ghnó an Daingin




(066) 9150100
An Daingean
Co. Chiarraí 

